
	1.
	ՀՀ տրանսպորտի և կապի նախարար
12.02.2014թ. 

(01/15.1/1460-14)

	Նախագծերի վերաբերյալ դիտողություններ և առաջարկություններ չկան:
	Ընդունված է:
	

	2.
	ՀՀ կրթության և գիտության նախարար

20.02.2014թ. 

(01/11.2/1627-14)
	Նախագծերի վերաբերյալ դիտողություններ և առաջարկություններ չկան:
	Ընդունված է:
	

	3. 
	ՀՀ ֆինանսների նախարար

21.02.2014թ. 

(1/6.2-1/2548-14)
	Քննարկման ներկայացված տարբերակով նախագծերի ընդունումը կարող է հանգեց​նել հարկումից խուսափելու լուրջ ռիսկերի: Մասնավորապես

1) Տեղեկատվական տեխնոլոգիաների ոլորտի պետական աջակցության մասին ՀՀ օրենքի նախագծով նախատեսված՝ հարկ վճարողներին հավաստագրման պարզեցված ընթա​​​ցակարգերի ընդունման դեպքում փաթեթով առաջարկվող հարկային արտո​նու​թյուն​նե​րից օգտվելու նպատակով տեղեկատվական տեխնոլոգիաների ոլորտում արդեն իսկ գոր​ծու​նեություն իրականացնող հարկ վճարողները շահագրգռված կլինեն դադարեցնել իրենց գոր​​​ծու​նեությունը կամ լուծարել գործող կազմակերպությունները և նոր ստեղծվող կազմա​կեր​պությունների միջոցով նույն գործունեությունն իրականացնել` օգտվելով հարկային արտո​նություններից,

2) Եկամտային հարկի մասին Հայաստանի Հանրապետության օրենքում լրացում կատա​​րելու մասին ՀՀ օրենքի նախագծով առաջարկվող արտոնության ընդունման դեպ​քում միաժամանակ մի քանի ոլորտում գործունեություն ծավալող հավաստագրված հարկ վճարողների կող​մից վճարվող բոլոր աշխատավարձերը կհարկվեն եկամտային հարկի 10 տոկոս դրույքա​չափով՝ անկախ նրանից, թե աշխատավարձը գործունեության որ ոլորտում աշխատող վարձու աշխատողին է վճարվել:

Հաշվի առնելով վերոգրյալը՝ հայտնում ենք, որ անհրաժեշտ է նախագծերի փաթեթը լրա​մշակել այնպես, որ տեղեկատվական տեխնոլոգիաների ոլորտում գործող տնտե​սա​վա​րող սուբյեկտներին պետական աջակցության գործիքակազմը ունենա անհրաժեշտ հաս​ցեա​​կանություն, իսկ տնտեսավարող սուբյեկտները չունենան հարկումից խուսափելու հնա​րա​վորություններ:
	Ընդունված է:
	Նախագծերի փաթեթը լրամշակվել է: Տեղեկատվական տեխնոլոգիաների ոլորտի պետական աջակցության մասին ՀՀ օրենքի նախագծի 8-րդ հոդվածով սահմանված է, որ հավաստագրված տնտեսվարող սուբյեկտները պետք է գործունեություն ծավալեն բացառապես օրենքով սահմանված գործունեության տեսակների ներքո:

	
	
	Տեղեկատվական տեխնոլոգիաների ոլորտի պետական աջակցության մասին ՀՀ օրենքի նախագծի վերաբերյալ.

1. Նախագծի 3-րդ հոդվածում հավաստագիրը սահմանվում է որպես հարկային արտո​նությունների տրամադրման իրավունքը հաստատող փաստաթուղթ: Այդ կապակ​ցու​թյամբ, հայտնում ենք, որ հարկային արտոնությունների տրամադրման իրավունքը հարկ վճա​րողին չի պատկանում, հետևաբար, հավաստագրով չի կարող հաստատվել հարկային արտո​նությունների տրամադրման իրավունքը: Փոխարենը հավաստագրով կարող է հաս​տատ​վել հարկային արտոնություններից օգտվելու իրավունքը: Հաշվի առնելով վերոնշյալը` առա​ջարկում ենք հավաստագիր հասկացության մեջ կատարել համապատասխան հստա​կե​ցումներ:
	Ընդունված է:
	Նախագծում կատարվել է համապատասխան փոփոխություն:

	
	
	2. Նախագծի 3-րդ հոդվածի 9-րդ մասով նախատեսվում են կանոնադրական կապի​տա​​​լում անուղղակի մասնակցության հնարավոր դեպքերը, ինչի կապակցությամբ հայտնում ենք, որ «Բաժնետիրական ընկերությունների մասին» և «Սահմանափակ պատասխա​նատ​վու​​​​թյամբ ընկերությունների մասին» ՀՀ օրենքներով կանոնադրական կապիտալում անուղ​​​ղակի մասնակցություն սահմանված չէ: Միևնույն ժամանակ, հայտնում ենք, որ «Բաժ​նե​տի​րա​կան ընկերությունների մասին» ՀՀ օրենքի 66-րդ և Սահմանափակ պատաս​խա​նատ​վու​թյամբ ընկերությունների մասին» ՀՀ օրենքի 35-րդ հոդվածների համաձայն, ընկե​րու​​թյան կառա​վարման բարձրագույն մարմինը ընդհանուր ժողովն է: Վերջինիս կողմից որո​շում​ների ընդունման կարգը նույնպես սահմանվում է վերոնշյալ օրենքներով: Հարկ ենք համա​​րում նշել նաև, որ ընդհանուր ժողովին մասնակցելու իրավունք ունեն ընկերության մաս​նա​կից​ները, որոնց քվեարկության արդյունքում են ընդունվում անհրաժեշտ որո​շում​ները: Ընկե​րու​թյան մասնակից չհամարվող անձը քվեարկության իրավունք չունի և կարող է մաս​​նակցել ընդ​հանուր ժողովին` խորհրդակցական ձայնի իրավունքով: Նախագծի 3-րդ հոդ​​վածի 9-րդ մասի համաձայն, կանոնադրական կապիտալում մասնակցություն չունեցող անձը ոչ միայն կարող է կանխորոշել իրավաբանական անձի գործունեության ուղղու​թյուն​ները և ոլորտ​ները, այլև էապես ազդել կառավարման մարմնինների որոշումների կա​յաց​ման վրա: Նախա​​գծով, սակայն, նման իրավունքով է օժտված նաև իրավաբանական անձի կանո​​նա​դրա​կան կապիտալում մասնակցություն ունեցող իրավաբանական անձի կանո​նա​դրա​​կան կապի​տալում բաժնետոմսերի 50 տոկոս և ավել մասնակցություն ունեցող անձը: Նախա​​տես​ված այս դրույթը նույնպես չի համապատասխանում օրենքի պահանջներին:
Հաշվի առնելով վերոգրյալը` հայտնում ենք, որ նախագծի 3-րդ հոդվածի 9-րդ մասը անհրա​​ժեշտ է համապատասխանեցնել «Բաժնետիրական ընկերությունների մասին» և «Սահ​​​​​մանափակ պատասխանատվությամբ ընկերությունների մասին» ՀՀ օրենքների պահանջ​​​​ներին:
	Ընդունված չէ:

Նախագծով հստակ սահմանված է, որ անուղղակի մասնակցության հասկացությունը սահմանվում է միայն նախագծի իմաստով, և որևէ այլ իրավական ակտի հղում չի կատարվում:
	

	
	
	3. Նախագծի 5-րդ հոդվածով նախատեսվում է, թե որ տնտեսավարող սուբյեկտները կարող են ստանալ պետական աջակցություն, իսկ նախագծի 3-րդ հոդվածի 2-րդ մասի համա​​​​​ձայն, տնտեսավարող սուբյեկտ է համարվում նաև տեղեկատվական տեխնոլոգիա​ների ոլոր​​​​տում գործունեություն իրականացնող օտարերկրյա իրավաբանական անձը: Վեր​ջի​նիս տրա​​​​մաբանությունից ելնելով` ստացվում է, որ օտարերկրյա իրավաբանական անձը նույն​պես օժտված է պետական աջակցություն ստանալու հնարավորությունից, ինչը նույն​պես լրացուցիչ հիմնավորման կարիք ունի:
	Ընդունված չէ:

Նախագծի հիմնավորման մեջ նշված է, որ նախագծի նպատակներից է նաև օտարերկրյա ներդրումների խրախուսումը: Առավել մանրամասները ներկայացված են նախագծի հիմնավորման մեջ:
	

	
	
	4. Նախագծի 7-րդ հոդվածի 1-ին մասով նախատեսվում է, որ տեղեկատվական տեխ​նո​լոգիաների ոլորտի զարգացման համար ՀՀ կառավարության կողմից լիազորված պետա​կան կառավարման մարմինը վարում է վարչական ռեգիստր: Վերջինիս կապակցությամբ, հայտ​նում ենք, որ «Պետական վիճակագրության մասին» ՀՀ օրենքի 13-րդ հոդ​վածի 5-րդ մասի համաձայն, վարչական ռեգիստրը վարվում է ճյուղային և տեղային հաշ​վա​ռում իրա​կա​նացնելու նպատակով, իսկ նույն հոդվածի 7-րդ մասի համաձայն, պետական վիճա​​կա​գրա​կան և վարչական դիտարկումների միջոցով հավաքագրված տեղեկությունների (տվյալ​​​ների) ամբողջությունը կազմում է ՀՀ պետական վիճա​կա​​գրական տեղեկատվության միաս​նա​կան համակարգը: Ուստի, անհրաժեշտ է նախագծում նախա​​տեսել, թե ինչ նպա​տակի համար է վարվելու վարչական ռեգիստրը, ինչպես նաև վերա​​նայել վարչական ռեգիստրի մեջ տնտեսավարող սուբյեկտների վերաբերյալ ներառվող տվյալ​​ների անհրա​ժեշ​տու​թյան հարցը, քանի որ, մեր կածիքով, նախատեսված տվյալները ավելին են, քան անհրա​​ժեշտ է:


Նախագծի 7-րդ հոդվածի 4-րդ մասով նախատեսվում է, որ տնտեսավարող սուբ​յեկտ​ների կողմից հաշվետվությունների ներկայացման կարգը և ձևերը սահմանվում են ՀՀ կառա​​​​վարության կողմից, ուստի նախագծի 7-րդ հոդվածի 5-րդ մասը կորցնում է իր անհրա​ժեշ​​​տությունը, քանի որ այն կկարգավորվի ՀՀ կառավարության որոշմամբ:

Ելնելով վերագրյալից` առաջարկում ենք նախագծի 7-րդ հոդվածը խմբագրել:
	Ընդունված է մասամբ:

	Նախագծում կատարվել է համապատասխան փոփոխություն: Նախագծում ներկայացված են ՏՏ ոլորտի վարչական ամբողջական ռեգիստր ունենալու համար ներառման ենթակա տնտեսավարող սուբյեկտների վերաբերյալ անհրա​ժեշ​տ տվյալ​​ները:

	
	
	5. Նախագծի 8-14-րդ հոդվածները վերաբերում են տնտեսավարող սուբյեկտների հավաս​​​տագրմանը: Այդ կապակցությամբ, հայտնում ենք, որ ՀՀ օրենսդրությամբ հստա​կեց​ված չեն հավաստագրման ենթակա դեպքերը և գործընթացը, ուստի լրացուցիչ հիմ​նա​վոր​ման կարիք ունի, թե ինչու է նախատեսվել, որ տնտեսավարող սուբյեկտները ենթակա են հավաս​​​​տագրման: Կարծում ենք, որ առավել նպատակահարմար է վերջիններիս հավատար​մա​գրել «Հավատարմագրման մասին» ՀՀ օրենքի համաձայն:
	Ընդունված չէ:
«Հավատարմագրման մասին» ՀՀ օրենքով կարգավորվում է փորձարկում, տրամաչափարկում, տեխնիկական հսկողություն, սերտիֆիկացում և համապատասխանության գնահատման գործունեություն իրականացնող համապատասխանության գնահատման այլ մարմինների հավատարմագրման գործընթացը: Հետևաբար, «Հավատարմագրման մասին» ՀՀ օրենքը չի կարող կարգավորել նախագծով սահմանված հավաստագրման գործընթացները:
Նախագծով սահմանված հավաստագրման դեպքերը և գործընթացը նկարագրված են նախագծում:
	

	
	
	6. Նախագծի 8-րդ հոդվածի 2-րդ մասի 1-ին կետում «3-րդ հոդվածի 1-ին մասի 2-րդ պար​​բերությամբ սահմանված» բառերը խմբագրման կարիք ունեն, քանի որ նախագծի 3-րդ հոդ​​​վածի 1-ին մասի 2-րդ պարբերությունը չի նախատեսում գործունեության տեսակներ:
	Ընդունված է:
	Նախագծում կատարվել է համապատասխան փոփոխություն:

	
	
	7. Նախագծի 8-րդ հոդվածի 2-րդ մասի 2-րդ կետով նախատեսված աշխատողների թվաքանակի սահմանափակումը, կարծում ենք, հիմնավոր չէ:
	Ընդունված չէ,

քանի որ առաջարկը հստակ չէ:
	

	
	
	8. Նախագծի 9-րդ հոդվածի 1-ին մասի համաձայն, հավաստագրման հանձնաժողովը բաղ​կացած է 5 անդամից, իսկ նույն հոդվածի 2-րդ մասի համաձայն, հանձնաժողովի նիստն իրա​վազոր է հանձնաժողովի անդամների 2/3-ի մասնակցության դեպքում: Այդ կապակ​ցու​թյամբ, գտնում ենք, որ առավել նպատակահարմար է հանձնաժողովի անդամների թիվը սահ​մանել այնպես, որ դրա 2/3-ը որոշելի լինի:
	Ընդունված է:
	Նախագծում կատարվել է համապատասխան փոփոխություն:

	
	
	9. Նախագծի 10-րդ հոդվածի 2-րդ և 5-րդ մասերով նախատեսված է, որ տնտես​ավա​րող սուբյեկտները հավաստագրման համար պարտավոր են դիմել մինչև պետական գրան​ցումը կամ պետական գրանցման պահից 3 ամսվա ընթացքում: Այդ կապակցությամբ, հայտ​նում ենք, որ «Իրավաբանական անձանց պետական գրանցման մասին» ՀՀ օրենքը իրա​​վա​բա​նա​​​կան անձանց պետական գրանցման համար նման դրույթ չի սահ​մա​նում, հետևա​բար անհրաժեշտ է կատարել համապատասխան հստակեցումներ:
	Ընդունված չէ:
Նշված հոդվածով սահմանված ժամկետներում դիմելը վերաբերում է միայն հարկային արտոնությունների տրամադրմանը, և որևէ կապ չունի իրավաբանական անձանց գրանցման պայմանների հետ:
	

	
	
	10. Միաժամանակ, հայտնում ենք, որ նախագծի համարակալումն անհրաժեշտ է համա​​​​​​​​պատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջ​​​​​​​​​ներին:
	Ընդունված է:
	Նախագծում կատարվել է համապատասխան փոփոխություն:

	
	
	Ավելացված արժեքի հարկի մասին Հայաստանի Հանրապետության օրեն​քում լրա​ցում կատարելու մասին ՀՀ օրենքի նախագծի վերաբերյալ. 

ԱԱՀ-ից ազատման արտոնությունների կիրառության փորձը (այդ թվում` միջազ​գա​յին փորձը) ցույց է տալիս, որ այն չի հանգեցնում ԱԱՀ-ից ազատված ապրանքների կամ ծառա​յությունների գների իջեցման, հետևաբար նաև` շուկայում դրանց մրցունակության բարձ​րացման: Պատճառը կայանում է նրանում, որ ԱԱՀ-ից ազատված գոր​ծարքներին վերա​բերող ձեռքբերումների գներում ներառված ԱԱՀ-ի գումարները ԱԱՀ-ի հաշվարկման ու վճարման հետ կապված հարաբերությունները կարգավորող` համընդհանուր ընդունված ու կիրառվող օրենսդրական մոտեցումների համաձայն, պետք է միացվեն ԱԱՀ-ից ազատ​ված ապրանքների ու ծառայությունների ինքնարժեքներին և, այլ հավասար պայման​նե​րում, այդ չափով բարձրացնեն համապատասխան գները:

Մասնավորապես, Ավելացված արժեքի հարկի մասին ՀՀ օրենքի 26-րդ հոդվածի 2-րդ կետի համաձայն, ԱԱՀ-ից ազատ​​ված գործարքների (գոր​ծառ​նու​թյունների) գծով մատա​կա​րարների հար​կա​յին հաշիվ​​ներում (ներմուծման դեպքում` մաք​սա​յին հայտարարա​գրե​րում, հսկիչ-դրա​մ​արկ​ղա​​յին մեքենաների կտրոններում, կրճատ հաշիվ ապրանքագրերում) առանձ​նաց​ված ԱԱՀ-ի գումար​ները հաշվանցման (պակա​սեց​ման) ենթակա չեն և միաց​վում են ապրանք​ները ձեռք բերելու գնին կամ արտադրության շրջա​​նառության ծախ​քե​րին:
Մյուս կողմից, եթե տեղե​կատ​վա​կան տեխնոլոգիաների ոլորտի արտադրանքը կողմ​​​նո​րոշված է լինելու դեպի արտաքին շուկա​​ներ, ապա գործող օրենսդրությամբ արդեն իսկ արտա​հանվող ապրանքների նկատ​մամբ կիրառվում է ԱԱՀ-ի զրոյական դրույքաչափ:
Հաշվի առնելով վերոգրյալը` հայտնում ենք, որ ԱԱՀ-ի գծով հարկային արտո​նու​թյան տրամադրումը համարում ենք սկզբունքորեն անընդունելի:
	Ընդունված է մասամբ: 
	Առաջարկը ձևավորվել է ՏՏ ոլորտի հետ քննարկման արդյունքում, ըստ որի` տեղական շուկայում գործունեություն սկսող ՏՏ ոլորտի սկսնակ ընկերությունների համար ավելացված արժեքի հարկի բեռը ծանր է: Ինչ վերաբերում է այն նկատառմանը, որ ձեռքբերումներից առաջացած ԱԱՀ-ի գումարները կմիացվեն արտադրության շրջանառության ծախքերին, ապա այս ոլորտի դեպքում այն էական ազդեցություն չի կարող ունենալ գների բարձրացման վրա, քանի որ ՏՏ ոլորտի հիմնական ծախսը, որը մասնակցում է ինքնարժեքի ձևավորմանը, դա աշխատավարձին ուղղվող ծախսն է: Պատրաստ ենք ևս մեկ անգամ քննարկել սույն դրույթը ՏՏ ոլորտի շահերը ներկայացնող ՀԿ-ների և շահառուների հետ:



	
	
	       Եկամտային հարկի մասին Հայաստանի Հանրապետության օրենքում լրացում կատա​​րելու մասին ՀՀ օրենքների նախագծի վերաբերյալ.

Նախագծով առաջարկվում է սահմանել, որ Տեղեկատվական տեխնոլոգիաների ոլորտի պետական աջակ​ցության մասին ՀՀ օրենքով սահման​ված կար​գով հավաս​տա​գր​ված հարկային գոր​ծակալներից հավաստագրի գործողության ժամկետում ստացվող աշխա​​​տավարձերը հարկ​վում են 10 տոկոս դրույքաչափով՝ անկախ ամսական հարկվող եկա​​​մտի մեծու​թյու​նից:

Այդ կապակցությամբ, ի լրումն նախագծի վերաբերյալ ներկայացված վերոնշյալ ընդ​հանուր նկատառումների, առաջարկում ենք հստակեցնել նախագծում կիրառվող աշխա​​տավարձ հաս​կա​ցու​​թյունը, քանի որ այն իր մեջ չի ներառում աշխատանքի վար​ձա​տրությանն ուղղվող այլ միջոցները ու դրանց հավասարեցված եկամուտները:
	Ընդունված է:
	Նախագծում կատարվել է համապատասխան փոփոխություն:

	4.
	ՀՀ ԿԱ պետական եկամուտների կոմիտեի նախագահ

21.02.2014թ. 


	ՀՀ ԿԱ պետական եկամուտների կոմիտեն ընդհանուր առմամբ սկզբունքորեն դեմ չէ տեղեկատվակական տեխնոլոգիաների ոլորտի պետական աջակցությանը, մասնավորապես, տեղեկատվական տեխնոլոգիաների ոլորտում գործունեություն իրականացնող տնտեսվարող սուբյեկտներին բարենպաստ ֆինանսավորման պայմանների տրամադրման, ներդրումների ներգրավման և արտաքին տնտեսական գործունեության խթանման համար նախատեսվող ծրագրերի իրականացմանը, սակայն նպատակահարմար չենք համարում հարկային արտոնությունների տրամադրումը:

Նախագծով նախատեսված հարկային արտոնությունների ընդլայնումը հակասում է ՀՀ կառավարության 25.07.2013թ. N29 արձանագրային որոշմամբ ընդունված հարկային և մաքսային օրենսդրության վերանայման ռազմավարական սկզբունքներին, համաձայն որոնց` առաջիկա տարիներին հարկային քաղաքականության տեսանկյունից առանձնակի կարևորվում է գործող հարկային արտոնությունների շրջանակի կրճատումը, հարկման բազայի ընդլայնումը և ամրապնդումը, ինչը նախատեսում է համանման տնտեսական պայմաններում գործող հարկ վճարողների նկատմամբ հարկման միևնույն կանոնների և կարգավորումների կիրառություն: Այս սկզբունքի նպատակը, ըստ էության, հարկման ոլորտում խտրականությունը նվազագույնի հասցնելը և պետական բյուջեի հարկային եկամուտների ցանկալի մակարդակի ապահովումն է:

Միաժամանակ, հարկ ենք համարում նշել, որ ՀՀ հարկային օրենսդրությամբ ներկայումս որպես պետական աջակցության տեսակ, սահմանված են որոշ արտոնություններ, մասնավորապես.

 «Շահութահարկի մասին» ՀՀ օրենքի 39.3-րդ հոդվածի (ուժի մեջ է մտել 01.01.2013թ.) համաձայն` ՀՀ կառավարության որոշմամբ հավանության արժանացած գործարար ծրագիր իրականացնող ռեզիդենտի (բացառությամբ առևտրի կամ ֆինանսական ոլորտում գործունեություն իրականացնող ռեզիդենտի)` գործարար ծրագրի մեկնարկման ու դրան հաջորդող երկու հաշվետու տարիների շահութահարկի գումարը նվազեցվում է գործարար ծրագրի շրջանակներում ստեղծված նոր աշխատատեղերի մասով համապատասխան տարվա ընթացքում հաշվարկված լրացուցիչ աշխատավարձի և դրան հավասարեցված վճարումների 100%  չափով, բայց ոչ ավելի, քան համապատասխան հաշվետու տարվա համար հաշվարկված փաստացի շահութահարկի գումարի 30%: 
«Շահութահարկի մասին» ՀՀ օրենքով և ՀՀ կառավարության 27.11.1998թ. «Հարկման նպատակով համախառն եկամտից իրականացվող նվազեցումների որոշ տեսակների առավելագույն թույլատրելի չափեր սահմանելու մասին» N753 որոշմամբ (որոշման 3-րդ կետի «ժգ») ևս սահմանված է առանձնահատկություն տեղեկատվական տեխնոլոգիաների և համակարգչային տեխնիկայի բնագավառում նորամուծությունների ներդրման և ինովացիոն գործունեություն իրականացնող ՀՀ ռեզիդենտ կազմակերպությունների համար, որոնց վրա չեն տարածվում ոչ ռեզիդենտ կազմակերպություններից, օտարերկրյա քաղաքացիներից և քաղաքացիություն չունեցող անձանցից ստացված կառավարման ծառայությունների ծախսերի նկատմամբ կիրառվող սահմանափակումները:

	Ընդունված է մասամբ: 

«Շահութահարկի մասին» ՀՀ օրենքի 39.3-րդ հոդվածով և ՀՀ կառավարության N346-Ն որոշմամբ սահմանված գործարար ծրագրերը, որոնց իրականացնողների համար հնարավորություն է ընձեռնված նվազեցնելու շահութահարկը, չի համապատասխանում սույն նախագծով ներկայացված այն հարկ վճարողների խմբին, որոնց նպատակ է դրված հարկային արտոնություններ տրամադրելու: Մասնավորապես, սույն նախագծով շահութահարկի դրույքաչափը սահմանվում է 0 տոկոս դրույքաչափ այն սկսնակ հարկ վճարողների համար, որոնք գործունեություն պետք է ծավալեն ԲԱՑԱՌԱՊԵՍ ՏՏ ոլորտում, որն այսօր սկսել է մրցունակությամբ զիջել տարածաշրջանի երկրներին, քանի որ տարածաշրջանի մյուս երկրները` ինչպիսին, օրինակ, Բելառուսն է, այս ոլորտի համար ստեղծել են նմանատիպ հարկային արտոնություններ, որոնք նպաստավոր պայմաններ են ստեղծում ոլորտում ներդրումներ ներգրավելու և երկրի ներսում նորաստեղծ կազմակերպությունների թիվն ավելացնելու համար: Իսկ N346-Ն որոշմամբ սահմանված գործարար ծրագրերի հավանության արժանացման կարգից պարզ է դառնում, որ առավել բարձր (5) միավոր կարող են վաստակել այն հարկ վճարողները, որոնք ունեն պատմություն և հաջողված փորձ:
Այս առանձնահատկությունն էական ազդեցություն չունի ՏՏ ոլորտի զարգացման համար:


	

	5.
	ՀՀ արդարադատության նախարար

21.02.2014թ. 


	 «Տեղեկատվական տեխնոլոգիաների ոլորտի պետական աջակցության մասին» Հայաստանի Հանրապետության օրենքի նախագծի վերաբերյալ
 1. Նախագիծը չի համապատասխանում Հայաստանի Հանրապետության Սահմանադրությանը: Այսպես` նախագծի 6-րդ հոդվածում անհրաժեշտ է «օրենսդրությամբ» բառը փոխարինել «օրենքով» բառով՝ նկատի ունենալով ՀՀ Սահմանադրության 83.5-րդ հոդվածի 2-րդ կետի պահանջները, որոնց համաձայն՝ բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց կողմից վճարվող հարկերի, տուրքերի և այլ պարտադիր վճարների տեսակները, չափը, վճարման կարգը: 
	Ընդունված է:
	Նախագծում կատարվել է համապատասխան փոփոխություն:

	
	
	2. Նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին: Այսպես` 

      1/ նկատի ունենալով ՀՀ քաղաքացիական օրենսգրքի պահանջները` նախագծում անհրաժեշտ է «ձեռնարկություններ» բառը փոխարինել «կազմակերպություններ» բառով` իր համապատասխան հոլովաձևերով: 

      2/ Նախագծի 7-րդ հոդվածի 2-րդ մասում անհրաժեշտ է «գրանցված» բառից հետո լրացնել «(հաշվառված)» բառը` նկատի ունենալով նախագծի 15-րդ հոդվածի և «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի պահանջները, քանի որ նախագծի պահանջները տարածվում են նաև անհատ ձեռնարկատերերի վրա, որոնք ոչ թե գրանցվում, այլ հաշվառվում են:

	Ընդունված է:
	Նախագծում կատարվել են համապատասխան փոփոխություններ:

	
	
	3. Նախագծում իրավական այլ ակտերի նորմերի անհարկի կրկնություններ առկա չեն:
	Ընդունված է:
	

	
	
	 4. Նախագծում անհրաժեշտ բոլոր հարցերը կարգավորված չեն: Այսպես`  նախագծի 13-րդ հոդվածի համաձայն` հավաստագրված անձինք պարտավոր են հանձնաժողովին ներկայացնել հաշվետվություններ յուրաքանչյուր կիսամյակ: Այս առումով անհրաժեշտ է նշել հաշվետվությունների ներկայացման հստակ ժամկետներ:
	Ընդունված է:
	Նախագծում կատարվել է համապատասխան փոփոխություն:

	
	
	5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունված է:
	

	
	
	6. Նախագծում առկա են հստակեցման և խմբագրման կարիք ունեցող դրույթներ: Այսպես`

  1/ նախագծում անհրաժեշտ է հստակեցնել  «տվյալների հիմնապահեստներ», «ծրագրային ապահովման սարքաբերումը» և այլ արտահայտություններ:
2/ Նախագծի 12-րդ հոդվածի 1-ին մասի 4-րդ կետի համաձայն` հավաստագրի գործողությունը դադարեցվում է, եթե տնտեսվարող սուբյեկտի կողմից խախտվել են սույն օրենքի այլ պահանջները: Այս առումով անհրաժեշտ է հստակ նշել, թե օրենքի որ պահանջների մասին է խոսքը` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները: Հակառակ դեպքում ստացվում է, որ օրենքի ցանկացած պահանջը խախտելու դեպքում հավաստագրի գործողությունը դադարեցվում է:
	Ընդունված չէ:
Գործունեության տեսակների սահմանումը ներկայացվել է ՀՀ էկոնոմիկայի նախարարի 19.09.2013թ. N874-Ն հրամանով հաստատված Տնտեսական գործունեության տեսակների դասակարգչին համապատասխան:
Ընդունված է:
	Նախագծում կատարվել է համապատասխան փոփոխություն:

	
	
	7. Օրենսդրական տեխնիկայի կանոնները մասամբ պահպանված չեն:  Այսպես`

          1/ նախագծի 3-րդ հոդվածի 1-ին մասում անհրաժեշտ է «սույն օրենքի անուղղակի մասնակցություն» բառերը փոխարինել  «սույն օրենքի իմաստով անուղղակի մասնակցություն» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:

    2/ Նախագծի 3-րդ հոդվածի մասերի և կետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:

      3/ Նախագծի 15-րդ հոդվածի 1-ին մասում անհրաժեշտ է «տեղեկություններ» բառից հետո լրացնել «Հայաստանի Հանրապետության կառավարության սահմանված կարգով:» բառերը` նկատի ունենալով նախագծի 15-րդ հոդվածի 2-րդ մասի պահանջները:

       4/ Նախագծի 16-րդ հոդվածի 1-ին մասում անհրաժեշտ է «հրապարակմանը հաջորդող տասներորդ օրվանից» բառերը փոխարինել «հրապարակման օրվան հաջորդող տասներորդ օրը» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի  պահանջները:
	Ընդունված է:
	Նախագծում կատարվել են համապատասխան փոփոխություններ:

	
	
	8. Նախագիծն անհրաժեշտ է համաձայնեցնել ՀՀ ֆինանսների նախարարության և ՀՀ կառավարությանն առընթեր պետական եկամուտների կոմիտեի հետ:
	Ընդունված է:
	Նախագիծը համաձայնեցվել է ՀՀ ֆինանսների նախարարության և ՀՀ ԿԱ պետական եկամուտների կոմիտեի հետ:

	
	
	      9. Նախագիծն անհրաժեշտ է համապատասխանեցնել սույն եզրակացության 1-ին, 2-րդ, 4-րդ, 6-րդ, 7-րդ և 8-րդ կետերին:
	Ընդունված է:
	Նախագիծը համապատասխանեցվել է եզրակացության 1-ին, 2-րդ,  4-րդ, 6-րդ, 7-րդ և 8-րդ կետերին:

	
	
	     «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում կատարելու մասին» և «Ավելացված արժեքի հարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ

1. Նախագծերը համապատասխանում են Հայաստանի Հանրապետության Սահմանադրությանը: 


	Ընդունված է:
	

	
	
	2. Նախագծերը համապատասխանում են հավասար իրավաբանական ուժ ունեցող իրավական այլ ակտերի դրույթներին: 
	Ընդունված է:
	

	
	
	3. Նախագծերում իրավական այլ ակտերի նորմերի անհարկի կրկնություններ առկա չեն:
	Ընդունված է:
	

	
	
	 4. Նախագծերում անհրաժեշտ բոլոր հարցերը կարգավորված են:


	Ընդունված է:
	

	
	
	5. Նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:
	Ընդունված է:
	

	
	
	 6. Օրենսդրական տեխնիկայի կանոնները մասամբ պահպանված չեն: Այսպես` նախագծերի 2-րդ հոդվածում անհրաժեշտ է «հրապարակմանը հաջորդող տասներորդ օրվանից» բառերը փոխարինել «հրապարակման օրվան հաջորդող տասներորդ օրը» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի  պահանջները:
	Ընդունված է:
	Նախագծում  կատարվել է համապատասխան փոփոխություն:

	
	
	 7. Նախագծերն անհրաժեշտ է համաձայնեցնել ՀՀ ֆինանսների նախարարության և ՀՀ կառավարությանն առընթեր պետական եկամուտների կոմիտեի հետ:
	Ընդունված է:
	Նախագծերը համաձայնեցվել են ՀՀ ֆինանսների նախարարության և ՀՀ ԿԱ պետական եկամուտների կոմիտեի հետ:

	
	
	      8. Նախագծերն անհրաժեշտ է համապատասխանեցնել սույն եզրակացության 6-րդ և 7-րդ կետերին:
	Ընդունված է:
	Նախագծերը համապատասխանեցվել են եզրակացության 6-րդ և 7-րդ կետերին:

	6.
	ՀՀ տրանսպորտի և կապի նախարար
27.02.2014թ. 

(01/15.1/2106-14)


	Տեղեկատվական տեխնոլոգիաների ոլորտի պետական աջակցությանն ուղղված օրենսդրական փաթեթի մաս կազմող «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում  կատարելու մասին» և «Ավելացված արժեքի հարկի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի լրամշակված տարբերակի վերաբերյալ դիտողություններ և առաջարկություններ չկան:
	Ընդունված է:
	

	7.
	ՀՀ ազգային վիճակագրական ծառայության տնօրեն

03.03.2014թ. 

(2-21-298)

	«Տեղեկատվական տեխնոլոգիաների ոլորտի պետական աջակցության մասին» ՀՀ օրենքի նախագծի (Նախագծի) վերաբերյալ ներկայացվում են հետևյալ առաջարկությունները.
1. Նախագծի 3-րդ հոդվածի 1-ին կետը, 8-րդ հոդվածի 4-րդ մասի 2) կետը և 10-րդ հոդվածի 4-րդ մասի 4) կետը առաջարկվում է համապատասխանեցնել օրենսդրական տեխնիկայի կանոններին` համաձայն «Իրավական ակտերի մասին» Հայաստանի Հանրապետության օրենքի 3-րդ հոդվածի 3-րդ մասի,
	Ընդունված է:
	Նախագծում  կատարվել է համապատասխան փոփոխություն:

	
	
	2. 5-րդ հոդվածի 1-ին մասի 1) և 2) կետերում նշված «սկսնակ տնտեսավարող սուբյեկտներ» և «նորարարական և ժամանակակից տեխնոլոգիաներ» հասկացությունների մեկնաբանման նկատառումով անհրաժեշտ է տալ դրանց հստակ սահմանումը 3-րդ հոդվածում, որպես հիմնական հասկացություններ,
	Ընդունված չէ:
Քանի որ նշված հասկացությունները օրենքում կիրառվում են որպես ընդհանուր հասկացություններ, և նշված օրենքի իմաստով որպես հիմնական հասկացություններ դրանց սահմանման անհրաժեշտությունը բացակայում է:
	

	
	
	3. 6-րդ հոդվածի 1-ին մասում` «Ծրագիրը մշակում և հաստատում է Հայաստանի Հանրապետության կառավարությունը» նախադասության մեջ «մշակում է» բառից հետո առաջարկվում է ավելացնել «Հայաստանի Հանրապետության կառավարության լիազորված պետական կառավարման մարմինը» բառերը,
	Ընդունված է:
	Նախագծում  կատարվել է համապատասխան փոփոխություն:

	
	
	4. 7-րդ հոդվածի 4-րդ մասում «հաշվետվությունների ներկայացման կարգը և ձևերը սահմանվում են Հայաստանի Հանրապետության կառավարության կողմից» բառերը առաջարկվում է փոխարինել համապատասխանաբար` «հաշվետվությունների ձևերը և ներկայացման կարգը սահմանվում են Հայաստանի Հանրապետության կառավարության լիազորված պետական կառավարման մարմնի կողմից» բառերով,
	Ընդունված է:
	Նախագծում  կատարվել է համապատասխան փոփոխություն:

	
	
	5. 7-րդ հոդածի 5-րդ մասում «եռամսյակային կամ կիսամյակային պարբերականությամբ, որը որոշվում է Հայաստանի Հանրապետության կառավարության կողմից» բառերը առաջարկվում է փոխարինել հետևյալ` «ամսական, եռամսյակային կամ կիսամյակային պարբերականությամբ, որը որոշվում է Հայաստանի Հանրապետության կառավարության լիազորված պետական կառավարման մարմնի կողմից» բառերով: Նշված առաջարկությունը պայմանավորված է նրանով, որ Նախագծի 7-րդ հոդվածը վերաբերում է տեղեկատվական տեխնոլոգիաների ոլորտի վարչական ռեգիստրի ձևավորմանը, որը ենթադրում է տարբեր պետական մարմինների կողմից վարչական վիճակագրական տվյալների օգտագործումը, օրինակ` ՀՀ ԱՎԾ-ն տեղեկատվական տեխնոլոգիաների ոլորտի վերաբերյալ ցուցանիշները հրապարակում է նաև ամսական կտրվածքով` չբացառելով նաև պետական այլ մարմինների կողմից նույն պարբերականությամբ նման վիճակագրական տեղեկատվության կիրառման անհրաժեշտությունը:
	Ընդունված է:
	Նախագծում  կատարվել է համապատասխան փոփոխություն:

	
	
	     Ինչ վերաբերում է «Շահութահարկի մասին» Հայաստանի Հանրապետության օրենքում լրացում կատարելու մասին», «Եկամտային հարկի մասին» Հայաստանի Հանրապետության օրենքում լրացում կատարելու մասին», «Ավելացված արժեքի հարկի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերին, ապա դրանց վերաբերյալ ՀՀ ԱՎԾ-ն առաջարկություններ չունի:
	Ընդունված է:
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                                                    ՎԱՀՐԱՄ ԱՎԱՆԵՍՅԱՆ
